
SࢥKSअࢥN 2

Hasil Kerajaan Persekutuan

Perspektif Keseluruhan
Ekonomi Malaysia kekal berdaya tahan 
disokong oleh asas ekonomi yang kukuh 
serta dasar kerajaan yang jelas membantu 
mengekalkan momentum pertumbuhan dan 
mendorong kepada kestabilan kutipan hasil 
cukai. Pada masa yang sama, pelaksanaan 
langkah hasil secara berperingkat telah 
mempelbagaikan asas hasil secara berstruktur 
dengan peningkatan harga minyak 
memberikan tambahan kutipan hasil dalam 
jangka masa pendek. Walau bagaimanapun, 
dalam mendepani peningkatan ketidaktentuan 
geopolitikal dan tekanan inflasi yang 
menjejaskan ekonomi domestik, Kerajaan telah 
melaksanakan beberapa langkah bantuan 
bersasar jangka masa pendek. Bantuan 
tersebut termasuk meringankan pematuhan 
daripada melaksanakan e-Invois terhadap 
PMKS dengan jualan tahunan RM3 juta dan 
ke bawah, memberikan pengecualian kenaan 
Cukai Jualan dan Cukai Perkhidmatan (SST)  
ke atas bil penggunaan elektrik kurang 
daripada 800kWj serta menyegerakan bayaran 
balik cukai bagi mengurangkan kekangan 
aliran tunai perniagaan. Secara khusus, 
kemampuan melaksanakan bantuan tersebut 
adalah susulan pembaharuan hasil dan dasar 
menyeluruh telah membina ruang fiskal yang 
diperlukan untuk mengekalkan perlindungan 
sosial dan perbelanjaan pembangunan yang 
mencukupi seterusnya mengukuhkan daya 
tahan ekonomi. 

Kerajaan komited untuk mengekalkan 
dasar yang terus menggalakkan aktiviti 
ekonomi dan pelaburan berpaksikan kepada 
pengukuhan dan daya saing ekonomi. 
Melangkah ke hadapan, Strategi Hasil Jangka 
Sederhana (MTRS) akan memfokuskan kepada 
mengoptimumkan sumber hasil sedia ada  

dan mempromosi agihan pendapatan 
yang saksama ke arah menambah baik 
keupayaan dan keberkesanan pentadbiran 
cukai. Pengoptimuman ini akan didorong 
oleh penerimagunaan digital dan teknologi, 
peningkatan manfaat analitik data dan 
pemerkasaan berterusan keupayaan 
pentadbiran. Selain itu, penyelarasan 
penambahbaikan tersebut dengan amalan 
terbaik antarabangsa dapat mewujudkan  
sistem percukaian lebih adil dan cekap bagi 
memenuhi keperluan ekonomi secara berkesan 
di samping mengekalkan disiplin fiskal yang 
ketat untuk kestabilan makro jangka masa 
panjang. Kerajaan akan terus mengekalkan 
pendirian fiskal progresif yang mengutamakan 
daya tahan ekonomi dan melindungi 
kesejahteraan rakyat seiring dengan objektif 
kemampanan fiskal jangka sederhana yang 
termaktub di bawah Akta Kewangan Awam dan 
Tanggungjawab Fiskal 2023 [Akta 850]. 

Hasil 2026
Hasil Kerajaan Persekutuan pada 2026 
diunjur meningkat sebanyak 6% lebih tinggi 
kepada RM363.6 bilion berbanding anggaran 
belanjawan dan 8.2% lebih tinggi daripada 
kutipan 2025 didorong oleh prestasi ekonomi 
yang lebih baik daripada jangkaan dan purata 
harga minyak mentah dunia yang lebih 
tinggi. Hasil cukai terus menjadi penyumbang 
terbesar kepada kutipan hasil keseluruhan 
merangkumi 77.2% atau RM280.7 bilion iaitu 
bersamaan 12.8% daripada KDNK. Sementara 
itu, hasil bukan cukai dijangka sebanyak 
RM82.9 bilion merangkumi 22.8% daripada 
jumlah hasil. 

&XNDL ODQJVXQJ dianggar meningkat 
sebanyak 5.8% kepada RM191 bilion didorong 
oleh kutipan cukai pendapatan yang lebih 

KOMPONEN
RM JUTA PERUBAHAN

(%)
BAHAGIAN

(%)

2025 20261 20272 2025 20261 20272 2025 20261 20272

+asil Fukai 259,826 280,762 297,060 8.2 8.1 5.8 77.3 77.2 78.0
Cukai langsung 180,558 191,025 199,898 5.2 5.8 4.6 53.7 52.5 52.5
antaranya:

CITA 97,816 101,688 106,614 5.4 4.0 4.8 29.1 28.0 28.0
Individu 45,570 48,829 51,837 10.9 7.2 6.2 13.5 13.4 13.6
PITA 18,063 20,528 20,528 -12.0 13.7 0.0 5.4 5.6 5.4

Cukai tidak langsung 79,268 89,737 97,162 15.7 13.2 8.3 23.6 24.7 25.5
antaranya:

SST 55,874 66,999 73,341 24.8 19.9 9.5 16.6 18.4 19.2
Duti eksais 12,789 11,746 11,784 -4.4 -8.2 0.3 3.8 3.2 3.1
Duti import 3,064 3,203 3,323 -0.3 4.6 3.7 0.9 0.9 0.9
Duti eksport 1,808 1,845 1,914 -13.5 2.0 3.7 0.6 0.5 0.5

+asil Eukan Fukai 76,243 82,878 83,757 -9.7 8.7 1.1 22.7 22.8 22.0
antaranya:

Lesen dan permit 15,526 15,544 17,229 -8.9 0.1 10.8 4.6 4.3 4.5
Pendapatan pelaburan 43,982 46,108 46,656 -3.9 4.8 1.2 13.1 12.7 12.3

-umlah hasil 336,069 363,640 380,817 3.5 8.2 4.7 100.0 100.0 100.0
BahaJian GaripaGa .'1. �%� 16.6 16.6 16.4 

1 Anggaran disemak
2 Anggaran belanjawan tidak termasuk langkah Belanjawan 2027

Sumber: Kementerian Kewangan Malaysia

JADUAL 2.1. Hasil Kerajaan Persekutuan,
2025 – 2027

tinggi terutamanya merangkumi syarikat 
(CITA), individu dan petroleum (PITA). 
Kutipan CITA diunjur meningkat sebanyak 
4% kepada RM101.7 bilion didorong oleh 
jangkaan pendapatan korporat yang stabil 
khususnya dari sektor perkhidmatan dan 
pembinaan. Jangkaan ini selaras dengan kadar 
pertumbuhan kedua-dua sektor tersebut pada 
separuh pertama 2026 yang mencatat 5.8% 
dan 7.1%. Kutipan CITA yang lebih baik juga 
didorong oleh pelaksanaan e-Invois secara 
berfasa yang menghasilkan lebih 1.8 bilion 
transaksi e-Invois pada akhir Ogos 2026 
berbanding 413 juta semasa tahun pertama 
pelaksanaan. Situasi ini telah membantu 
mengurangkan ketirisan hasil dan menambah 
baik pematuhan cukai. Kutipan cukai 
pendapatan individu juga dijangka meningkat 
sebanyak 7.2% kepada RM48.8 bilion berikutan 
pertumbuhan gaji yang stabil dan bilangan 

pembayar cukai yang lebih tinggi dengan 
pertumbuhan sekitar 10% pada 2025. Selain 
itu, PITA dijangka meningkat pada kadar 13.7% 
dengan jumlah RM20.5 bilion sejajar dengan 
peningkatan harga minyak mentah dunia 
yang dianggar mencatat purata USD85 setong 
(2025: USD68 setong). Kutipan daripada cukai 
langsung yang lain terutamanya duti setem 
dan cukai keuntungan harta tanah (CKHT) juga 
dianggar meningkat kepada RM11.7 bilion dan 
RM2.6 bilion seiring dengan prestasi harta 
tanah yang mampan berdasarkan peningkatan 
jumlah pinjaman yang diluluskan bagi sektor 
harta tanah.

&XNDL WLGDN ODQJVXQJ diunjur terus meningkat 
sebanyak 13.2% kepada RM89.7 bilion 
berikutan kutipan SST yang kukuh lanjutan 
pelaksanaan setahun penuh peluasan skop SST. 
Cukai perkhidmatan dijangka meningkat 26.1% 

kepada RM38.2 bilion selaras dengan kutipan 
cukai perkhidmatan yang lebih tinggi daripada 
makanan dan minuman, perkhidmatan digital, 
insurans dan takaful serta penyelenggaraan 
dan pembaikan. Cukai jualan juga dijangka 
meningkat 12.6% kepada RM28.8 bilion  
berdasarkan prestasi menggalakkan dalam 
jualan perdagangan borong dan runcit yang 
meningkat 9.8% pada separuh pertama 2026 
(2025: 5.6%). Penyumbang utama cukai jualan 
ialah kenderaan bermotor, mesin dan alat 
ganti serta produk plastik. Selain itu, kutipan 
cukai tidak langsung lain juga dijangka 
mengekalkan trend peningkatan dengan 
kutipan menggalakkan daripada duti eksport 
dan levi keuntungan luar biasa buah kelapa 
sawit berdasarkan andaian harga minyak sawit 
mentah yang lebih tinggi sehingga akhir tahun.

+DVLO EXNDQ FXNDL diunjur meningkat 
sebanyak 8.7% kepada RM82.9 bilion berikutan 
terimaan lebih tinggi daripada entiti kerajaan. 
Pendapatan pelaburan dijangka meningkat 
kepada RM46.1 bilion disumbangkan oleh 
dividen daripada PETRONAS (RM27 bilion) dan 
Khazanah (RM2 bilion) serta terimaan daripada 
Bank Negara Malaysia (BNM) (RM5 bilion).  
Kerajaan juga menjangkakan terimaan 
sumbangan yang lebih tinggi daripada 
Kumpulan Wang Persaraan (Diperbadankan) 
(KWAP) sebanyak RM7 bilion seiring dengan 
prestasi pelaburan KWAP yang menggalakkan. 
Sumbangan KWAP ini akan digunakan bagi 
membiayai sebahagian bayaran persaraan 
seperti termaktub di bawah subseksyen 
13(5) Akta Kumpulan Wang Persaraan 2007 
[Akta 662]. Sementara itu, terimaan daripada 
lesen dan permit dianggar kekal stabil pada 
RM15.5 bilion dengan terimaan daripada lesen 
kenderaan bermotor serta levi pekerja asing 
dijangka mencecah RM3.3 bilion dan  
RM3.5 bilion. 

Seiring dengan usaha mempelbagaikan hasil, 
sumbangan KDVLO EHUNDLWDQ SHWUROHXP 
pada 2026 dijangka berkurang kepada 15.1% 
daripada jumlah hasil atau 2.5% daripada 
KDNK walaupun purata harga minyak 
mentah dunia dianggar lebih tinggi pada 
USD85 setong. Pengurangan ini disebabkan 

oleh dividen PETRONAS yang lebih rendah 
iaitu RM27 bilion (2025: RM32 bilion) yang 
sebahagiannya ditampung oleh jangkaan 
kutipan PITA yang lebih tinggi. Sehubungan 
dengan itu, KDVLO EXNDQ SHWUROHXP dianggar 
meningkat kepada RM308.7 bilion didorong 
oleh kutipan cukai yang kukuh mencerminkan 
impak positif berterusan daripada langkah 
pembaharuan hasil yang sedang dilaksanakan. 

Tinjauan 2027 
Hasil Kerajaan Persekutuan diunjur meningkat 
sebanyak 4.7% kepada RM380.8 bilion dengan 
andaian pertumbuhan ekonomi yang berdaya 
tahan namun menyederhana. Anggaran yang 
lebih tinggi terutamanya disumbangkan oleh 
hasil cukai yang diunjur berkembang 5.8% 
kepada RM297.1 bilion merangkumi 78% 
daripada jumlah hasil atau 12.8% daripada 
KDNK. Sementara itu, hasil bukan cukai 
dijangka meningkat 1.1% kepada RM83.7 bilion 
atau 3.6% daripada KDNK. 

&XNDL ODQJVXQJ diunjur meningkat 
sebanyak 4.6% kepada RM199.9 bilion 
atau 67.3% daripada jumlah hasil cukai 
disokong oleh peningkatan kutipan cukai 
pendapatan. Peningkatan tersebut didorong 
oleh pendaftaran pembayar cukai yang 
menggalakkan hasil daripada pelaksanaan 
e-Invois secara berfasa. Komponen terbesar 
dalam cukai langsung adalah CITA yang 
meliputi 53.3% daripada jumlah cukai langsung 
dijangka meningkat 4.8% kepada RM106.6 
bilion. Selain itu, cukai pendapatan individu 
dianggar meningkat 6.2% kepada RM51.8 bilion 
dengan jangkaan pertumbuhan gaji berterusan 
dan kadar pengangguran yang rendah. Di 
samping itu, penguatkuasaan dan audit yang 
lebih tegas ke atas pembayar cukai sebelum 
pelaksanaan e-Invois turut menyumbang 
kepada peningkatan kutipan. Komponen cukai 
langsung yang lain iaitu duti setem dijangka 
meningkat 5.6% kepada RM12.4 bilion selaras 
dengan peralihan secara berperingkat kepada 
Sistem Taksir Sendiri Duti Setem (STSDS) 
khususnya bagi surat cara pindah milik harta 
tanah berkuat kuasa 1 Januari 2027.  

Tambahan pula, peralihan digitalisasi tersebut 
di samping penguatkuasaan yang lebih baik 
dijangka dapat meningkatkan pematuhan 
cukai. Sementara itu, PITA dijangka kekal stabil 
pada RM20.5 bilion. 

Kutipan FXNDL WLGDN ODQJVXQJ diunjur 
meningkat sebanyak 8.3% kepada  
RM97.2 bilion didorong oleh aktiviti perniagaan 
dan penggunaan yang kukuh. Penyumbang 
utama cukai tidak langsung ialah SST iaitu 
sebanyak RM73.3 bilion atau 3.2% daripada 
KDNK. Daripada jumlah tersebut, cukai jualan 
dan cukai perkhidmatan diunjur meningkat 
kepada RM30.9 bilion dan RM42.4 bilion. 
Unjuran SST yang lebih tinggi sebanyak 9.5% 
selaras dengan prestasi penggunaan swasta 
yang mampan mengambil kira acara utama 
yang akan diadakan pada 2027 termasuk Visit 
Malaysia 2026 – 2027 serta penganjuran Sukan 
SEA ke-34 di Malaysia. Selain itu, kutipan duti 
eksais dianggar kekal stabil pada RM11.8 bilion 
disebabkan oleh lanjutan pengecualian duti ke 
atas kenderaan elektrik pemasangan tempatan 
sehingga akhir 2027.

+DVLO EXNDQ FXNDL diunjur meningkat secara 
marginal sebanyak 1.1% kepada RM83.7 bilion 
disumbangkan oleh pendapatan pelaburan 
dan terimaan bukan hasil. Sebahagian 
besar pendapatan pelaburan disokong oleh 
sumbangan lebih tinggi daripada PETRONAS 
(RM32 bilion), BNM (RM7 bilion) dan Khazanah 
(RM3 bilion). Kerajaan turut menjangkakan 
terimaan daripada KWAP sebanyak RM6 bilion 
bagi membiayai sebahagian bayaran persaraan. 
Selain itu, lesen dan permit dijangka 
meningkat kepada RM17.2 bilion terutamanya 
didorong oleh royalti petroleum yang lebih 
tinggi berjumlah RM6.7 bilion. Terimaan 
daripada lesen kenderaan bermotor dan levi  
ke atas pekerja asing dijangka berjumlah  
RM3.3 bilion dan RM3.7 bilion.

Dengan andaian purata harga minyak mentah 
dunia kekal stabil pada 2027, KDVLO EHUNDLWDQ 
SHWUROHXP dijangka mencapai RM61.2 bilion 
atau 16.1% daripada jumlah hasil mengambil 
kira dividen PETRONAS yang lebih tinggi. 

+DVLO EXNDQ SHWUROHXP juga dianggar 
berkembang sebanyak 3.5% kepada  
RM319.6 bilion menunjukkan bahawa 
pembaharuan utama sejak beberapa tahun 
kebelakangan ini terus meluaskan asas cukai 
dan memberikan penambahbaikan secara 
berperingkat terhadap keupayaan penjanaan 
hasil dalam jangka masa sederhana. Perkara 
ini menunjukkan komitmen berterusan 
Kerajaan dalam memperkukuh daya tahan 
fiskal bagi mendepani kejutan masa hadapan 
di samping membiayai perbelanjaan awam 
secara mampan untuk kesejahteraan rakyat.

Kesimpulan
Strategi hasil yang kukuh dan seimbang amat 
penting dalam memastikan agihan kekayaan 
yang terangkum dan saksama untuk rakyat 
di samping mengekalkan komitmen teguh ke 
arah konsolidasi fiskal. Rangka kerja MTRS 
akan memberikan lebih penekanan secara 
progresif terhadap pengukuhan pentadbiran 
cukai, penambahbaikan pematuhan cukai 
dan menangani ketirisan hasil berpaksikan 
kepada usaha pembaharuan yang telah 
dilaksanakan pada tahun sebelumnya bagi 
meluaskan asas cukai dan mempelbagaikan 
sumber hasil. Kerajaan akan terus memupuk 
persekitaran perniagaan domestik yang lebih 
kondusif melalui inisiatif yang bertujuan 
memudah cara urusan menjalankan perniagaan 
disokong oleh komunikasi yang jelas dan 
berkesan bagi memperkukuh keyakinan 
pelabur yang menjurus kepada pertumbuhan 
jangka masa panjang. Kerajaan juga sedang 
mempergiat usaha ke arah penerbitan Penyata 
Perbelanjaan Cukai yang akan meningkatkan 
ketelusan dan akauntabiliti dalam pengurusan 
perbelanjaan cukai selaras dengan amalan 
terbaik antarabangsa. Justeru, tadbir urus yang 
mantap serta ketetapan dan kebolehjangkaan 
dasar kekal penting bagi melengkapkan 
usaha meningkatkan pematuhan cukai dan 
mengoptimumkan hasil demi mengukuhkan 
kemampanan fiskal serta memastikan rangka 
kerja fiskal kekal utuh dan responsif terhadap 
kejutan ekonomi pada masa hadapan. 

N࢛ANAࢥࣣ

PHPDWXKDQ NHSDGD KXWLSDQ� 0HOXDVNDQ AVDV +DVLO

Tekanan ekonomi tidak dijangka semasa pandemik COVID-19 memerlukan komitmen Kerajaan 
melaksanakan pakej rangsangan fiskal yang besar bagi memastikan keselamatan kesihatan awam, 
melindungi pendapatan isi rumah, menyokong perniagaan dan memperkukuh aktiviti ekonomi. 
Langkah tersebut perlu dilaksanakan bagi mengurangkan impak buruk krisis dan menyokong 
pemulihan ekonomi tetapi telah menyebabkan defisit fiskal yang lebih tinggi dan beban hutang 
yang lebih besar. Apabila ekonomi kembali pulih dan pertumbuhan lebih mampan, Kerajaan 
terus mengekalkan usaha konsolidasi fiskal untuk mengukuhkan kedudukan fiskal negara. Oleh 
itu, penggubalan Akta Kewangan Awam dan Tanggungjawab Fiskal 2023 [Akta 850] menjadi 
teras untuk menyegerakan pembaharuan fiskal. Perkara ini bukan sahaja menuntut pengurusan 
perbelanjaan yang berhemat, malah memerlukan usaha untuk memperkukuh dan mempelbagaikan 
asas hasil Kerajaan Persekutuan. Rangka kerja hasil yang mampan penting bagi menyediakan 
ruang fiskal yang mencukupi untuk menyokong agenda pembangunan negara, mengekalkan kualiti 
penyampaian perkhidmatan awam dan memperkukuh kapasiti Kerajaan untuk bertindak dengan 
berkesan dalam menghadapi cabaran ekonomi dan fiskal pada masa hadapan. 

PHQGRURQJ PHPEDKDUXDQ +DVLO 

Hasil Kerajaan Persekutuan terutamanya disumbangkan oleh hasil cukai dengan bahagian sekitar 
70% daripada keseluruhan hasil. Nisbah hasil cukai kepada KDNK pernah mencapai rekod tertinggi 
mencecah hampir 20% ketika negara mengalami lebihan fiskal, sebelum menunjukkan trend 
penurunan pada tahun selepasnya dan merosot ketara semasa pandemik pada 2020. Peratusan 
hasil cukai kepada KDNK kembali stabil dan direkodkan 11.6% pada 2022. 

Nota: Peratus bahagian merujuk kepada purata bagi tempoh 2021 – 2025
Sumber: Kementerian Kewangan Malaysia

ࣣAJA1 ࢵ. Komponen Utama Hasil Kerajaan Persekutuan (% Bahagian) 

CUKAI TIDAK LANGSUNG
20%

CUKAI LANGSUNG
54% 

HASIL BUKAN CUKAI
26%

Walaupun pertumbuhan ekonomi kekal sebagai pemacu utama kutipan hasil, prestasi hasil tidak 
boleh bergantung sepenuhnya kepada penambahbaikan dalam kitaran aktiviti ekonomi. Kedudukan 
fiskal yang mampan memerlukan asas cukai lebih luas dan pelbagai, disokong oleh pentadbiran 
yang efektif dan peningkatan pematuhan. Sehubungan dengan itu, Kerajaan telah melaksanakan 
beberapa pembaharuan hasil sejak 2023 untuk memperkukuh pentadbiran cukai, meningkatkan 
pematuhan dan meluaskan asas cukai yang menambahbaik hasil cukai kepada 12.6% daripada 
KDNK. Pembaharuan tersebut bertujuan menambahbaik keberkesanan dan ketelusan sistem cukai 
di samping memastikan aktiviti ekonomi terangkum dan menyumbang kepada hasil Kerajaan 
Persekutuan sewajarnya. 

,QLVLDWLI UWDPD PHPEDKDUXDQ +DVLO 

Kerajaan komited untuk meluaskan asas cukai dalam jangka masa sederhana dan panjang di 
samping memastikan agihan pendapatan yang saksama kepada rakyat selaras dengan prinsip 
kerangka Ekonomi MADANI bagi memastikan asas pertumbuhan yang kukuh dan menyumbang 
kepada kemakmuran negara. Selain itu, pembaharuan hasil menandakan perubahan strategik 
kepada struktur percukaian yang lebih progresif dan transformasi pendigitalan dalam pentadbiran 
cukai bagi memperkukuh pematuhan. Perubahan ini berlaku berikutan kesedaran pematuhan cukai 
merupakan teras utama kepada kutipan hasil. Walau bagaimanapun, pematuhan tidak seharusnya 
dilihat hanya sebagai memenuhi obligasi statutori tetapi turut menggambarkan komitmen tinggi 
pembayar cukai untuk memegang tanggungjawab dalam sistem percukaian dan menyumbang 
secara adil ke arah pembiayaan pembangunan negara. Pematuhan cukai yang berkesan 
merangkumi pengisytiharan pendapatan dan transaksi yang tepat, penyerahan maklumat pada 
masa ditetapkan, pembayaran cukai yang wajar serta penyelenggaraan rekod yang boleh dipercayai 
dan lengkap untuk memudahkan pentadbiran cukai yang efektif. Pembaharuan ini dilaksanakan 
dengan libat urus meluas dalam kalangan pihak berkepentingan utama merangkumi pemain 
industri, pertubuhan, perniagaan dan agen percukaian. 

A� PHODNVDQDDQ H�,QYRLV SHFDUD %HUIDVD

Pelaksanaan e-Invois merupakan transformasi utama dalam pentadbiran cukai di Malaysia. 
Sistem e-Invois dirangka untuk mendigitalkan transaksi perniagaan dan menyediakan Lembaga 
Hasil Dalam Negeri Malaysia (LHDN) dengan maklumat aktiviti komersial pada masa nyata dan 
berstruktur. Antara manfaat utama e-Invois yang dikenal pasti oleh LHDN termasuk peningkatan 
ketelusan dalam pelaporan pendapatan, pematuhan cukai yang lebih baik dan pengurangan 
ketirisan hasil daripada transaksi yang dimanipulasi atau tidak dilaporkan. Kepentingan 
pembaharuan ini melangkaui penggantian kertas invois kepada dokumen elektronik. Sistem ini 
mewujudkan persekitaran maklumat yang lebih terangkum di mana transaksi data boleh disahkan 
dan dihantar melalui infrastruktur digital Kerajaan. Persekitaran ini memperkukuh pentadbiran 
cukai dalam mengenal pasti percanggahan, menambah baik penilaian risiko dan memfokuskan 
intervensi pematuhan terhadap bidang berisiko tinggi. Dalam hal ini, e-Invois menjadikan 
pentadbiran cukai lebih proaktif dan berasaskan data. 

Malaysia mengambil pendekatan pelaksanaan e-Invois secara berfasa bagi memudahkan peralihan 
yang lancar kepada pembayar cukai dan menyediakan tempoh masa yang mencukupi untuk 
perniagaan menyesuaikan dengan sistem dan proses. Fasa pertama bermula pada 1 Ogos 2024 

untuk pembayar cukai dengan pendapatan atau jualan tahunan melebihi RM100 juta. Fasa 
seterusnya diikuti oleh pembayar cukai dengan pendapatan atau jualan tahunan melebihi 
RM25 juta sehingga RM100 juta mulai 1 Januari 2025 dan pembayar cukai dengan pendapatan 
atau jualan tahunan melebihi RM5 juta sehingga RM25 juta mulai 1 Julai 2025. Di bawah garis 
masa pelaksanaan semasa, pembayar cukai dengan pendapatan atau jualan tahunan sehingga 
RM5 juta dimasukkan dalam rangka kerja e-Invois mulai 1 Januari 2026 tertakluk kepada peraturan 
dan pengecualian yang berkaitan. Walau bagaimanapun, pembayar cukai dengan pendapatan 
atau jualan tahunan RM3 juta dan ke bawah pada masa ini tidak diwajibkan untuk melaksanakan 
e-Invois selepas mengambil kira pandangan yang diterima daripada komuniti PKS. 

Pelaksanaan secara berfasa ini menunjukkan Kerajaan mengambil kira akan perniagaan mempunyai 
perbezaan ketara dari segi saiz, ketersediaan teknologi, jumlah transaksi dan kapasiti pentadbiran. 
Langkah ini juga memberikan peluang kepada pentadbiran cukai dan komuniti perniagaan 
untuk memperkukuh sistem secara progresif, menyelesaikan isu operasi dan meningkatkan 
kesediaan pembayar cukai. Sejak pelaksanaan e-Invois, sebanyak 265,379 pembayar cukai telah 
mengemukakan lebih 1.8 bilion e-Invois yang menggambarkan penerimaan menggalakkan dalam 
kalangan pembayar cukai termasuk PMKS1. Dari semasa ke semasa, pengumpulan maklumat 
transaksi yang berstruktur akan menambah baik pemahaman Kerajaan terhadap aktiviti ekonomi 
merentas sektor. Pengumpulan maklumat ini boleh menyumbang kepada penilaian profil risiko 
yang lebih tepat dan meningkatkan kapasiti untuk mengenal pasti transaksi yang mungkin 
masih di luar rangkuman pentadbiran cukai. Pembaharuan ini juga memberikan peluang kepada 
perniagaan untuk menambah baik tatakelola dalaman dengan memperkukuh penyimpanan rekod, 
mengautomasi proses perakaunan, mengurangkan kesalahan manual serta menambah baik 
pelarasan jualan, pembelian dan obligasi cukai. Sehubungan dengan itu, e-Invois bukan sekadar 
memanfaatkan pentadbiran cukai malah boleh menyumbang kepada transformasi digital yang lebih 
luas dalam sektor perniagaan. 

%� PHQDPEDKEDLNDQ KDGDU VHUWD SNRS &XNDL -XDODQ GDQ &XNDL PHUNKLGPDWDQ �SST�

Kerajaan telah melaksanakan semakan semula kadar cukai perkhidmatan daripada 6% kepada 
8% bermula 1 Mac 2024, tidak termasuk perkhidmatan telekomunikasi, makanan dan minuman, 
tempat letak kereta serta logistik yang kekal pada kadar 6% sebagai sebahagian usaha berterusan 
bagi memperkukuh mobilisasi hasil domestik dan menyokong konsolidasi fiskal. Pendekatan ini 
bertujuan memperkukuh kutipan hasil di samping mengurangkan impak terhadap perkhidmatan 
yang digunakan secara meluas dan aktiviti ekonomi utama. Semakan semula kadar ini merupakan 
salah satu usaha Kerajaan untuk terus meningkatkan keberkesanan dan kemampanan sistem 
cukai tidak langsung dengan meningkatkan pulangan hasil daripada aktiviti bercukai sedia ada di 
samping kekal prihatin terhadap isi rumah dan perniagaan. 

Susulan peningkatan kadar cukai perkhidmatan pada 2024, Kerajaan terus memperkukuh 
rangka kerja cukai kastam melalui peluasan skop SST berkuat kuasa 1 Julai 2025. Pembaharuan 
ini dilaksanakan bagi meluaskan asas cukai dan menambah baik mobilisasi hasil di samping 
menggunakan pendekatan bersasar bagi meminimumkan impak kepada majoriti rakyat. Cukai 
perkhidmatan turut diperluas merangkumi kategori perkhidmatan tambahan iaitu sewaan atau 

1 Berdasarkan kenyataan media LHDN bertarikh 30 Ogos 2026.

pajakan, pembinaan, perkhidmatan kewangan, penjagaan kesihatan swasta dan pendidikan 
swasta. Peluasan ini menetapkan nilai ambang bersesuaian, pengecualian dan pelepasan bagi 
mengurangkan kesan cukai berganda dan mengelakkan kenaan cukai ke atas perkhidmatan asas 
terpilih. Sebagai contoh, pengecualian diberikan kepada perjanjian sewaan kediaman tertentu dan 
transaksi yang melibatkan PMKS yang layak tertakluk kepada syarat ditetapkan.

Kerajaan telah melaksanakan pendekatan bersasar kepada semakan semula cukai jualan sebagai 
usaha untuk melaksanakan struktur cukai yang lebih progresif. Keperluan asas termasuk barangan 
makanan, ubat-ubatan, peranti perubatan serta input asas pembinaan dan pertanian terpilih kekal 
dikecualikan atau tidak dikenakan cukai jualan. Kadar cukai yang lebih tinggi iaitu 5% atau 10% 
dikenakan ke atas barangan terpilih dan barangan bukan keperluan asas tertentu. Perbezaan kadar 
cukai bertujuan meluaskan asas hasil di samping meminimumkan tekanan langsung ke atas kos 
sara hidup isi rumah.

Pembaharuan SST merupakan peralihan ke arah rangka kerja hasil yang lebih luas dan pelbagai 
dengan meluaskan asas cukai untuk merangkumi lebih banyak aktiviti ekonomi dan mendapatkan 
gambaran pola penggunaan dalam sistem cukai. Kerajaan turut menyediakan langkah memudah 
cara peralihan dan pematuhan bagi membolehkan syarikat terlibat menyesuaikan sistem dan 
proses perniagaan. Langkah ini mencerminkan usaha Kerajaan dalam mengimbangi mobilisasi 
hasil dengan keperluan untuk memastikan pelaksanaan yang lancar serta meminimumkan kos 
pematuhan yang tidak perlu. Pelaksanaan ini terbukti berkesan apabila bilangan pendaftar SST 
meningkat daripada 94,783 pada 2018 kepada 123,567 pada akhir 2025. Dalam hal ini, peluasan 
SST wajar dilihat sebagai langkah berstruktur untuk memperkukuh daya tahan, kecekapan dan 
kemampanan rangka kerja hasil di Malaysia dan bukan sekadar semakan semula dasar cukai. 

&� ,QLVLDWLI /DLQ PHQDPEDKEDLNDQ +DVLO 

Kerajaan telah menyemak semula struktur kadar cukai pendapatan individu pada 2023 sebagai 
sebahagian daripada usaha untuk memastikan sistem percukaian lebih progresif dan mobilisasi 
hasil diperkukuh. Kadar cukai bagi individu pemastautin dengan pendapatan bercukai antara 
RM35,001 dan RM100,000 dikurangkan sebanyak 2 ppt bagi memberikan pelepasan kepada 
pembayar cukai berpendapatan sederhana manakala kadar bagi individu dengan pendapatan 
bercukai yang lebih tinggi antara RM100,001 dan RM1 juta dinaikkan antara 0.5 dan 2 ppt. 
Semakan semula ini merupakan usaha berterusan Kerajaan dalam mengekalkan rangka kerja cukai 
yang progresif dan saksama ke arah kemampanan hasil di samping meningkatkan sumbangan 
daripada segmen berpendapatan tinggi.

Bermula Januari 2024, Kerajaan telah mengenakan Cukai Jualan Import ke atas Barang Bernilai 
Rendah (LVG) pada kadar 10% bagi barangan import bernilai RM500 atau kurang yang dijual secara 
dalam talian kepada pengguna. Pelaksanaan LVG bertujuan menangani masalah layanan cukai 
yang tidak setara berpunca daripada kemudahan de minimis khususnya berikutan lonjakan bilangan 
transaksi e-dagang rentas sempadan. Penyenaraian barangan import bernilai rendah yang tidak 
dicukaikan sebelum ini ke dalam rangka kerja cukai telah meluaskan asas cukai tidak langsung 
di samping menggalakkan persaingan lebih saksama dan seimbang antara perniagaan domestik 
khususnya PMKS dengan penjual dalam talian luar negara.

Kerajaan turut mengambil pendekatan meluaskan asas cukai dengan memperkenalkan Cukai 
Keuntungan Modal (CGT) ke atas pelupusan saham tidak tersenarai berkuat kuasa 1 Mac 2024. 
Langkah ini merupakan perkembangan penting dalam rangka kerja percukaian Malaysia 
memandangkan secara amnya keuntungan daripada pelupusan saham tidak dikenakan cukai 
sebelum ini kecuali saham syarikat harta tanah di bawah rangka kerja Cukai Keuntungan Harta 
Tanah (CKHT). Rajah 2 menunjukkan langkah hasil utama yang telah dilaksanakan. 
 
,PSDN NH DWDV PUHVWDVL +DVLO

Kombinasi asas cukai yang lebih luas dan keterlihatan digital yang lebih baik dalam transaksi 
ekonomi telah meningkatkan pematuhan, memudah cara penguatkuasaan berasaskan risiko 
yang lebih efektif dan mengurangkan potensi ketirisan hasil. Peluasan SST telah memperluas 
rangkuman aktiviti bercukai manakala e-Invois meningkatkan kualiti dan ketersediaan maklumat 
transaksi. Sehubungan dengan itu, hasil cukai telah menunjukkan pertumbuhan yang mampan 
setiap tahun walaupun berhadapan ketidaktentuan global dan turun naik harga komoditi. Prestasi 
ini mencerminkan daya tahan ekonomi domestik disokong oleh pemulihan aktiviti ekonomi serta 
usaha Kerajaan yang berterusan dalam memperkukuh pentadbiran cukai, meningkatkan pematuhan 
dan meluaskan asas cukai. 

Pelaksanaan langkah hasil utama telah terbukti berjaya dan ditunjukkan melalui kutipan cukai 
langsung dan cukai tidak langsung yang lebih tinggi seperti dalam Rajah 3. Kutipan hasil cukai 
langsung meningkat kepada 8.9% pada 2025 berbanding 8.6% pada 2022 manakala cukai tidak 
langsung meningkat kepada 3.9% daripada 3.1%. Secara keseluruhan, nisbah hasil cukai kepada 

Sumber: Kementerian Kewangan Malaysia, Jabatan Kastam Diraja Malaysia dan Lembaga Hasil Dalam Negeri Malaysia

ࣣAJA2 ࢵ� Garis Masa Pelaksanaan Pembaharuan Hasil Utama

E-INVOIS

LANGKAH
LAIN

SST 

Pendapatan bercukai RM100,001 – 
RM1 juta: kadar cukai
dinaikkan 0.5–2 ppt
Berkuat kuasa: Tahun Taksiran 2023

Pendapatan bercukai RM35,001 – 
RM100,000: kadar cukai 
dikurangkan 2 ppt
Berkuat kuasa: Tahun Taksiran 2023

CGT diperkenalkan ke atas 
pelupusan saham tidak 
tersenarai
%HUNXDW NXDVD� � 0DF 202�

Cukai jualan10% ke atas LVG 
import (RM500 dan ke bawah) 
yang dijual dalam talian
%HUNXDW NXDVD� � -DQXDUL 202�

Kadar Cukai Perkhidmatan 
dinaikkan 6% kepada 8%, tidak 
termasuk perkhidmatan 
telekomunikasi, makanan & 
minuman, tempat letak kereta 
dan logistik
%HUNXDW NXDVD� � 0DF 202�

Peluasan skop SST kepada 
barangan dan perkhidmatan 
tambahan terpilih
%HUNXDW NXDVD� � -XODL 202�

Pembayar cukai dengan 
pendapatan/ jualan tahunan 
melebihi RM100 juta
%HUNXDW NXDVD� � 2JRV 202� Pembayar cukai dengan 

pendapatan/ jualan tahunan 
melebihi RM5 juta - RM25 juta
%HUNXDW NXDVD� � -XODL 202�

Pembayar cukai dengan 
pendapatan/ jualan tahunan 
melebihi RM25 juta - RM100 juta
%HUNXDW NXDVD� � -DQXDUL 202�

Pembayar cukai dengan 
pendapatan/ jualan tahunan 
RM3 juta dan ke bawah tidak 
diwajibkan untuk melaksanakan 
e-Invois
Berkuat kuasa: 1 September 2026

Pembayar cukai dengan 
pendapatan/ jualan tahunan 
sehingga RM5 juta
Berkuat kuasa: 1 Januari 2026

202� 202� 202� 202�

KDNK telah meningkat daripada 11.6% pada 2022 kepada 12.8% pada 2025 yang membolehkan 
perancangan fiskal dilaksanakan berdasarkan asas yang lebih mampan. Kerajaan juga berjaya 
mengurangkan kebergantungan kepada hasil berkaitan petroleum daripada 28% daripada jumlah 
hasil pada 2022 kepada 17.5% pada 2025. Kedudukan ini menunjukkan peningkatan sumbangan 
cukai domestik telah membentuk struktur hasil yang lebih pelbagai dan membantu mengurangkan 
pendedahan kepada ketidaktentuan harga komoditi global. Hasil daripada pembaharuan cukai 
dijangka dapat memperkukuh kedudukan fiskal Kerajaan Persekutuan seterusnya diperuntukkan 
untuk membiayai perkhidmatan awam, perlindungan sosial dan keutamaan pembangunan. 

+DOD TXMX

Kerajaan akan terus memperkasa pembaharuan cukai menerusi pendekatan jangka masa 
sederhana yang lebih strategik dan berstruktur dengan Strategi Hasil Jangka Sederhana (MTRS) 
bertindak sebagai rangka kerja utama dalam memperkukuh mobilisasi hasil domestik. Rangka kerja 
MTRS menyediakan hala tuju dasar yang komprehensif untuk meluaskan asas hasil, meningkatkan 
pematuhan dan pentadbiran cukai serta memastikan sistem cukai kekal progresif, cekap dan 
responsif terhadap landskap ekonomi Malaysia yang terus berkembang. Kerajaan akan terus 
memperkukuh kecekapan insentif cukai dan menambah baik pengurusan perbelanjaan cukai bagi 
memastikan kehilangan hasil diimbangi oleh faedah kepada ekonomi dan sosial berteraskan rangka 
kerja yang menyeluruh.

Kerajaan juga telah mengorak langkah untuk memperkenal Kerangka Insentif Baharu (NIF) 
sebagai pembaharuan utama bagi menyediakan struktur insentif pelaburan di Malaysia yang lebih 
jelas, bersasar dan berdasarkan outcome. Peralihan kepada NIF merupakan penambahbaikan 
kepada rangka kerja insentif sedia ada dengan memberikan lebih penekanan kepada pelaburan 

Nota: PITA merujuk kepada Cukai Pendapatan Petroleum
Sumber: Kementerian Kewangan Malaysia

ࣣAJA3 ࢵ. Hasil Kerajaan Persekutuan (RM bilion dan % Jumlah Hasil)

HASIL PETROLEUMLAIN-LAIN
SST

CUKAI TIDAK LANGSUNG (KECUALI SST)
CUKAI LANGSUNG (KECUALI PITA)

2025202420232022

Bukan
Petroleum

Bukan
Petroleum

Petroleum

Petroleum

44.2%

4.1%
10.7%

13.0%

28.0%

294.4
315.0 324.6

336.1

46.1%

7.1%

11.3%

11.5%

24.1%

46.6%

7.3%

13.8%

13.0%

19.3%

48.3%

7.0%

16.6%

10.6%

17.5%RM bilion

berkualiti tinggi dalam sektor pertumbuhan dan nilai tinggi serta menggalakkan aktiviti yang 
mampu menjana limpahan ekonomi yang lebih besar. Di bawah NIF, syarikat yang layak boleh 
memohon satu daripada dua insentif cukai yang sama eksklusif iaitu Kadar Cukai Khas atau Elaun 
Cukai Pelaburan tertakluk kepada kriteria dan keperluan penilaian yang ditetapkan. Pendekatan 
berdasarkan outcome bertujuan memastikan tahap insentif cukai yang diberikan kekal setara 
dengan prestasi sebenar, impak kepada ekonomi dan sumbangan daripada syarikat penerima 
di samping memperkukuh keberkesanan perbelanjaan cukai dalam menyokong objektif 
pembangunan negara. 

Langkah ini dilengkapi oleh Penyata Perbelanjaan Cukai (TES) yang dijangka dapat meningkatkan 
ketelusan dan akauntabiliti dalam pengurusan perbelanjaan cukai dengan menyediakan liputan 
lebih jelas ke atas kehilangan hasil berikutan pemberian pengecualian cukai, potongan, rebat, 
elaun dan layanan cukai istimewa. Laporan TES juga dijangka memudahkan penilaian termaklum 
mengenai keberkesanan dan kos fiskal disebabkan insentif cukai serta membolehkan Kerajaan 
membuat penilaian sama ada langkah sedia ada kekal relevan, menepati sasaran serta konsisten 
dengan objektif ekonomi dan sosial yang dihasratkan. Justeru, TES menjadi mekanisme penting 
bagi menyokong keberkesanan pelaksanaan dan penilaian terhadap rangka kerja insentif dengan 
meningkatkan keupayaan Kerajaan dalam menilai implikasi fiskal dan keberhasilan insentif cukai. 

Inisiatif di bawah MTRS, NIF dan TES berperanan sebagai komponen yang melengkapi agenda 
pembaharuan cukai yang lebih luas. Rangka kerja MTRS menyediakan hala tuju strategik untuk 
kemampanan mobilisasi hasil; NIF memperkukuh kecekapan dan orientasi outcome daripada 
insentif pelaburan; manakala TES meningkatkan ketelusan, akauntabiliti dan penilaian berasaskan 
bukti ke atas perbelanjaan cukai. Secara keseluruhan, langkah ini akan memperkukuh keupayaan 
Kerajaan dalam menggubal dan melaksanakan dasar cukai yang lebih sistematik, telus dan 
mampan di samping memastikan mobilisasi hasil terus menyokong pelaburan, pertumbuhan 
ekonomi dan pembangunan negara yang saksama.  

KHVLPSXODQ

Selain strategi memperluas asas hasil, usaha menjadikan Malaysia sebagai hab pelaburan yang 
berdaya saing dan bersepadu pada peringkat global serta menjadi pilihan pelabur juga sama 
penting bagi menyokong pertumbuhan ekonomi mampan dan memperkukuh kestabilan makro-
fiskal dalam jangka masa panjang. Penekanan turut diberikan untuk memudah cara pelaburan 
dan memelihara kepastian dasar khususnya bagi memastikan keyakinan pelabur untuk beroperasi 
dalam persekitaran pelaburan domestik yang kondusif. Usaha tersebut akan dilengkapi dengan 
pembaharuan cukai jangka masa sederhana yang bertujuan meningkatkan kecekapan, tahap 
progresif dan daya tahan sistem cukai di samping mengambil kira impak kepada isi rumah, 
perniagaan dan daya saing ekonomi secara menyeluruh. Mobilisasi hasil yang lebih kukuh dan 
mampan akan menyediakan keupayaan fiskal yang lebih besar kepada Kerajaan untuk membiayai 
keutamaan nasional, memperkukuh penyampaian perkhidmatan awam dan bertindak secara 
berkesan terhadap cabaran ekonomi dan sosial masa hadapan. Pembaharuan cukai yang 
berterusan, transformasi digital dan penambahbaikan tatakelola kekal penting dalam usaha 
Malaysia membina rangka kerja fiskal yang berdaya saing, terangkum dan mampan demi 
memelihara kesejahteraan rakyat dan menyokong pembangunan negara dalam jangka masa panjang.

ࣣAJA2.1 ࢵ. Hasil Berkaitan Petroleum dan Bukan Petroleum (% daripada jumlah hasil)

ࣣAJA2.2 ࢵ. Hasil Kerajaan Persekutuan (% daripada KDNK)

1 Anggaran disemak
ਚ Anggaran belanjawan tidak termasuk langkah Belanjawan 2027 

Sumber: Kementerian Kewangan Malaysia

